PALMO-DIMANĈO
(Homilio de Mons. Giovanni Balconi, 15/03/2008)
La evangelio de la ŝmirado en Betania komenciĝas per tempa indiko: 
“Ses tagojn antaŭ la Pasko”.
Ni estas do en la unua tago de la semajno, kiu finiĝos per la Pasko.
La evangeliisto Johano ne specifas:
la Pasko de la Judoj;
ĉar por li ekzistas ununura Pasko,
la Pasko de Jesuo,
la Pasko de la Sinjoro.
La evangeliisto nin instigas konsideri la ekzemplan agadon de Maria.
Ĉiu elekto esprimas


nian propran vivon,


nian propran amon,


nian propran idealon.
Maria serĉas ion, kiu transcendas
la ŝajnon,
la momenton,
la provizorecon;
ŝi deziras unu ateston


fortan,


ne provizoran,


pri amo senlima.
Maria similas al la spegulo.
Se vi direktas al ĝi lumfaskon,
ĝi fariĝas brilega


kaj fonto de lumego.
Se male, la objekto, kiu en la spegulo speguliĝas,
ne brilas,
la spegulo restas senluma.
Maria faris tri elektojn.
1)
La objekto.
La narda ŝmiraĵo pura,


tre multekosta.
Ŝi ne kontentiĝas per io normala,


mezkvalita,


mezvalora.
La amo al Jesuo devas esti ĉiam eksterordinara,
ne komuna,
senlima,
superabunda.
En la amikeco kun Dio ne ĉeestas duonrespondoj.
Oni devas restadi kun li je ĉeesto aktiva,
totala,
digna de lia donaco;
kaj eĉ oni ne povas vivi per rento,
ĉar ĉiam estas tempo por ami,
kaj neniu devus ŝpari la amon.
La sankteco bezonas personan respondon kaj la engaĝon de via tuta estaĵo.
2)
La dua elekto. Kiam Maria agas?
Kiam jam eĥis la sonoradoj de la horo fatala
kaj alproksimiĝis la tempo de la entombigo.
“Lasu ŝin fari!”
diras Jesuo al Juda;
mi volas ĉiam porti kun mi ĉi tiun memoron de amo,
anonco de senmorteco.
Ĉar parfumo simbolas amon, sed ankaŭ la senmortecon.
Jesuo mortis, sed lia korpo ne putris.
Maria estas la virgulino saĝa, kiu vigilas atendante la alvenon de la edzo.
Ni ne devas lasi niajn agadojn nefinitaj;
ni devus ĝin konduki al plenumiĝo.
Se iu, kiu prisemas la kampon, ne vigilas, li riskas, ke la zizanio infektu la rikolton aŭ konfuzi tiun, kiu venas serĉi la produkton aŭtentikan.
Nebonan dormon ni devas ĉiam forfuĝi
kaj eviti.
Nebona dormo donas ŝancon al tiuj, kiuj faras malbonaĵojn kaj   senpune misagas.
Nebona dormo skandalas tiujn, kiuj serĉas la lumon
kaj, male, trovas indiferentecon.
Dostojevskij rakontas la parabolon de la inkvizitoro.
Li longe Jesuon pridemandis,
finfine li lin liberigis.
Sed Jesuo,
antaŭ ol forlasi la prizonon,
kisis tiun viron;
kaj lia kiso similis al fajro brulanta kiun neniam li forgesos.
3)
La tria elekto.
Maria ŝmiris la piedojn de Jesuo kaj viŝis liajn piedojn per siaj haroj.
La piedoj kondukis Jesuon en liaj vojaĝoj apostolaj
kaj ŝi volis danki la Majstron, kiu donis al ŝi la Evangelion.
Ni povas kompreni la signifon de la viŝo per haroj el paĝo de Alta Kanto de Salomono.
Oni tie legas:
“La harbukloj de via kapo kiel la purpura robo de la reĝo”.
Reĝo estis ravita de ŝiaj harplektaĵoj
Maria estis ravita de la amo de Jesuo;
ŝi simbolas la amon de la Eklezio al ŝia edzo.
La evangeliisto eksplikas ĉi tiun signifon dirante: ”La domo pleniĝis de la odoro de la ŝmiraĵo”.
Origene,
la tre fama katekisto en Aleksandrio,
kiu skribis sep mil librojn,
pensu vi!!!,
eksplikis ĝian signifon.
Skribis Origene.
“La nardo, kiu antaŭe,
por la edzino,
ne disvastigis parfumon,
disvastigis odoron, tuj kiam ĝi tuŝis la korpon de la edzo.
Ne la edzo estis ŝmirita per la nardo,
se la nardo ŝmirita estis per la edzo.
Maria ricevis la parfumon de Jesuo.
Per ŝiaj haroj,
Maria ricevis la parfumon de Jesuo,
la parfumon de la ĝojo,
la parfumon de la kora paco,
la parfumon de la kono de la instruado de la Sinjoro
la parfumon de la saĝeco.
Juste  en la sankta libro oni diras: la parfumo de la saĝeco estas pli bona ol la aliaj parfumoj”.
Ni povus retraduki la penson de Origene en niajn vortojn,
dirante:
Maria amis per la sama amo, per kiu ŝi estis amata.
Ŝi estis totale enpenetrita de la parfumo de la Sinjoro
kaj ĝi disvastiĝis en ŝia domo.
En la jaro cent-okdeka, 
dek du kristanoj estis martirigitaj.
La prokonsulo diris al Sperato,
la pleja el la dek du,
pri ĝentileco
kaj bonvolemo:
“Mi donos al vi unu tagon, por ke vi pripensu; sed forlasu vian fidon”.
Sperato respondis:
“Mi ne bezonas pensi
Ni kristanoj obeas la leĝon,
ni respektas la imperiestron


kaj la civilan aŭtoritaton,
sed pro nia kredo je Jesuo”.
Sankta Aŭgusteno skribis:
Ne prompte mi vin amis,
beleco tre antikva kaj ĉiam nova.
Ne prompte mi vin amis!
Vi estas ene en mi
kaj mi estis ekstere de mi.
Ĉi tie mi vin serĉis min ĵetante, misforma,
sur la belajn estaĵojn, kiujn vi faris.
Vi min vokis,
vi kriis,
vi venkis mian surdecon;
vi ŝmiris vian parfumon,
mi ĝin spiris
kaj nun vin mi deziras.
Mi vin gustumis 
kaj nun mi malsatas kaj soifas.
Vi min pelis kaj nun mi forte deziras vian pacon”.
Tiamaniere ni devus kredi.
Kial nia fido tiele ne estas?
Ĉu ni ne pretigis ankoraŭ la funton de narda ŝmiraĵo?
Ĉu ni ankoraŭ ĝin ne malfermis?
aŭ ĉu ni similas al la apostoloj dormantaj je profunda dormo,
dum Jesuo preĝis kaj ĝemis en la Getsemano?

